
Aðalfundur Samút 
Haldinn þann 19.maí 2026 kl. 20:00 

Að Síðumúla 31 Reykjavík og á fjarfundi.  
 
 

Mættir;  
Sigríður Arna Arnþórsdóttir   Félag húsbílaeigenda 
Skúli H. Skúlason   Varafulltr. í stjórn Vatnajökulsþjóðgarðs 
Einar Kr. Haraldsson   Skotvís  
Snorri Ingimarsson   Aðalfulltr. í stjórn Vatnajökulsþjóðgarðs 
Haukur Eggertsson á teams  Landsamband hjólreiðamanna 
Guðrún Inga Bjarnadóttir   Útivist 
Hafliði Sigtryggur Magnússon  4x4 
Karl Ingólfsson   Ísalp 
Sigurður Guðjónsson  Félag húsbílaeigenda 
Sigríður Einarsdóttir    Félag húsbílaeigenda 
Þórarinn Garðarsson   4x4 
Hörður Magnússon    Útivist 
Marteinn Möller    Brimbrettafélag Íslands 
Haukur Sigvaldason    Vitafélagið,-ísl strandmenning 
Inga H. Egilsdóttir    Vitafélagið,- ísl strandmenning 
Guðmundur Hafsteinsson   Vitafélagið, - ísl strandmenning  
Þórarinn Eyfjörð    Útivist 
Arnar Már Bergmann    LÍV 
 
 

Sigríður Arna sitjandi formaður setur fundinn og stingur uppá Snorra Ingimarssyni sem 
fundarstjóra. Það er samþykkt einróma.  

Snorri tekur við fundarstjórn og ber upp tillögu um þá dagskárbreytingu að hefja fundinn á að 
fjalla um og greiða atkvæði um inngöngu nýs félags. Það er samþykkt einróma. Í kjölfarið er tekin 
fyrir tillaga um inngöngu  Brimbrettafélags Íslands sem sótti um inngöngu fyrir nokkrum 
mánuðum. Innganga Brimbrettafélagsins þykir falla vel að lögum og markmiðum Samút og eftir 
stutta kynningu frá Marteini Möller er innganga félagsins samþykkt einróma.  

Fundarstjóri fer yfir dagskrá fundarins sem hljóðar svo 

1. Skýrsla framkvæmdaráðs.  
2. Framlagning ársreiknings. 
3. Umræður um skýrslu og afgreiðsla ársreiknings.  
4. Ákvörðun aðildargjalds og skipting kostnaðar 
5. Lagabreytingar. 
6. Kosning formanns. 
7. Kosning 4 fulltrúa í framkvæmdaráð sem skipta með sér verkum sbr 11. gr.  
8. Tilnefning stjórnarmanna.  
9. Kosning tveggja skoðunarmanna. 
10. Önnur mál.  

 



1. Skýrsla framkvæmdaráðs flutt af Sigríði Örnu Arnþórsdóttir í forföllum formanns.  

Sigríður nefnir það að hún standi þarna sem sitjandi formaður í stað Sveinbjörns 
Halldórssonar sem hefur verið formaður um árabil en þarf nú að vikja sökum heilsubrests. 
Vegna veikinda hans hefur heldur dregið úr starfi Samút síðustu tvö ár og nú vill hann víkja  
svo nýr formaður geti tekið við. Framkvæmdaráð og skipaðir fulltrúar hafi þó sinnt innra 
starfi Samút sem er allmikið þó það sé ekki mjög sýnilegt út á við, svo sem lestur ýmissa 
lagabreytinga stjórnvalda og rituna umsagna í samráði,  Einnig fylgir seta í svæðisráðum 
þjóðgarða sem SAMUT er falið  að skipa í.  

Í lok þakkaði Sigríður Arna fráfarandi formanni Sveinbirni Halldórssyni fyrir hans fórnfúsu 
störf í þágu Samút í gegnum tíðina.  

2. Framlagning gjaldkera á ársreikningum félagsins. 

Guðrún Inga Bjarnadóttir gjaldkeri SAMUT greindi frá því að hún sé með reikninga síðustu 
tveggja ára þar sem ekki hafi verið haldinn aðalfundur fyrir þarsíðasta ár vegna veikinda 
formanns. Hún kynnir ársreikningana og fer yfir stöðuna sem er allgóð. Guðrún segir 
stöðuna það góða að ekki hafi þótt ástæða til að sækja um styrk til Umhverfisráðuneytisins 
síðustu ár eins og árin þar á undan. Styrkurinn hafi verið háður því að ákveðinn hluti hans 
yrði greiddur til þeirra sem eiga seturétt í föstum nefndum/ráðum á vegum Samút.  

Eins nefndi Guðrún að ekki hafi verið innheimt félagsgjöld síðust tvö ár, sagði hún það vera 
vegna þess að engin aðalfundur hefði verið til að ákvarða félagsgjöldin.  

Eitthvað er um útistandandi reikninga sem ekki eru skráðir á ársreikingana, þeir þurfa að 
berast sem fyrst en munu fylgja yfirstandandi ári. Þetta er síðasta ár Guðrúnar Ingu sem 
gjaldkeri.  

3. Umræður um skýrslu og afgreiðsla ársreiknings.  

Umræður spunnust um skýrslu framkvæmdaráðs og ársreikninga en engar 
fyrirspurnir eða athugasemdir komu fram.  

 
4. Ákvörðun aðildargjalds og skipting kostnaða 

Sigríður Arna lagði fram tillögu um óbreytt gjaldi, þar sem ekki hafi þótt ástæða til að 
innheimta gjaldið síðustu tvö ár væri engin ástæða til að hækka það.  

Þetta var samþykkt einróma.  

Guðrún útskýrði að skipting kostnaðar kæmi einungis til ef útgjöld væru meiri en tekjur og 
handbært fé og ákvarða þyrfti skiptingu framlaga frá aðildarfélögum til að mæta því.  

5. Lagabreytingar 

Engar lagabreytingar höfðu borist fyrir fundinn svo ekkert lá fyrir sem þurfti að afgreiða 

6. Kosning formanns 

Eitt framboð lá fyrir fundinum, Þórarinn Eyfjörð hafði gefið kost á sér. Ekkert mótframboð 
kom á fundinum sjálfum. Var einhugur um kosningu Þórarins í embætti formanns  og fékk 
hann atkvæði allra atkvæðabærra fundarmanna.  

7. Kosning 4 fulltrúa í framkvæmdaráð sem skipta með sér verkum sbr 11. gr.  



Eitt nýtt framboð barst í framkvæmdaráð; Hörður Magnússon frá Útivist. Aðrir fulltrúar sem 
sitja áfram í framkvæmdaráði eru; Sigríður Arna Arnþórsdóttir frá Félagi húsbílaeigenda, 
Einar Haraldsson frá Skotvís og Haukur Eggertsson frá Landsamtökum hjólreiðamanna. Tvö 
framboð varamanna lágu fyrir fundinum; Þorvarður Helgason Landsambandi hestamanna 
og Marteinn Möller frá Brimbrettafélagi Íslands. Einhugur var á fundinum um skipan í 
framkvæmdaráð og var það stutt með atkvæðum allra atkvæðabærra fundarmanna.  

8. Tilnefning stjórnarmanna.  

Hvert aðildarfélag tilnefnir einn stjórnarmann og einn varamann. Fundurinn fól 
framkvæmdaráði að sjá til þess að þessar tilnefningar berist.  

9. Kosning skoðunarmanna reikninga 

Snorri Ingimarsson og Skúli H. Skúlason buðu sig fram á fundinum. Engin mótframboð 
bárust og kjör þeirra var samþykkt einróma.  

10. Önnur mál  

Einar Haraldsson bar upp þá tillögu  til formanns og stjórnar að fyrst að það væru til 
fjármunir í sjóði, að í haust verði haldin ráðstefna þar sem við myndum kynna Samút og 
koma helstu málum félaganna á framfæri.  

Snorri Ingimarsson hvetur félögin til þess að hafa samband við Samút þegar eitthvað bjátar 
á sem fulltrúar ú svæðisráðunum gætu tekið upp á sínum vettvangi eða innan SAMUT. Þá er 
SAMÚT baklandið.  

Karl Ingólfsson minnir á að Samút var stofnað vegna baráttu um Almannaréttinn, - og 
skipulags á hálendinu. Hann talar um vindorkuna hvernig hún þarf stöðugt á raforku að 
halda og nefnir Skrokkölduvirkjun sem dæmi sem átti í upphafi að vera lítil en hefur 
þrefaldast gegnum tíðina.  

Skúli H. Skúlason tekur undir með Karli og segir að samtök eins og Samút megi ekki halda of 
mikið aftur af sér þegar kemur að umræðu og hagsmunabaráttu.  

Snorri upplýsir að fjölmargt er að breytast í Vatnajökulsþjóðgarði, hann er nú kominn inn í 
Náttúrufræðistofnun og sé alls ekki lengur sú sjálfstæða stofnum sem hún var. Margir hafi 
áhyggjur af þessari þróun. Hann bendir einnig á að búið er að færa vald frá ríki til 
sveitarfélaganna sem hefur bæði kosti og galla. Breytingar gerast hljóðlega og miklar 
áskoranir eru framundan í þróun útivistarmála. Mikilvægt er að SAMUT geri sig gildandi í 
umræðunni 

Marteinn Möller hvetur Samút til að sameina alla tiltæka kortagrunna, erfitt sé að vinna með 
kortagrunn þar sem nýting kemur lítið sem ekkert fram.  

Arnar Már Bergmann bendir á að sameinaðir kortagrunnar séu til, það er “Bennabankinn” 
sem er á til dæmis til hjá Garminbúðinni. 

Snorri Ingimarsson bendir á að Landmælingar og Ferðaklúbburinn 4x4 stóðu saman að 
ferlun á yfir 20.000 km af vegum og slóðum á hálendinu og víðar. Þetta ferlasafn stendur 
þeim til boða sem vilja.  

Hörður Magnússon tekur undir þetta og bendir á að þetta þarf að vera til í landupplýsinga-
kerfum eins og til dæmis GIS. 



Að lokum segir nýr formaður Þórarinn Eyfjörð nokkur orð um framtíðina og væntingar um öflugt 
starf innan SAMUT. 

Að því loknu slítur Sigríður Arna fundinum.  

Skráð af bestu vitund og minni.  
Fyrir hönd stjórnar SAMÚT 

Sigríður Arna Arnþórsdóttir 

Sitjandi formaður samtaka útivistarfélaga.  

sigarna@gmail.com  

s. 6998121 

